
Xarni prezentàcia e puchimatenqi
Kadava rapòrto anderărel e anglutne resimata le puchimatenqe, p-i 
bàza jekhe analizaqi kaj dikhlăs numaj jekh rig anθar e dàte. Anθ-o 
kadava manaj, e sikavde resimata reprezentisaren o jekhto phird te 
sikavel o baro nanaipen e datenqo kaj dikhel i socio-ekonomikano 
situàcia le rromenqi anθar EU thaj o nanaipen e datenqo kaj dikhel 
lenqe xakaja.

Save thema sas line anθ-o dikhipen?
��  O principàlo sondàźo kerdo kaθar i FRA, dikhindor e rromen, 

anderărdăs i Bulgària, i Ćèxia, i Frància, i Grècia, i Itàlia, i Hungària, 
i Pòlska, i Portugàlia, i Rumùnia, i Slovàkia thaj i Espània. 
��  O thanutno sondàźo kerdo kaθar o PNUD, I Sundalutni Bànka thaj 

i Europutni Komìsia (PNUD/ I Sundalutni Bànka /EK) dikhindor 
e rromen, anderărdăs vi panʒ anθar kadala thema, i Bulgària, i 
Ćèxia, i Hungària, i Rumùnia, i Slovàkia, thaj, vekheder, śov thema 
avrăl EU, anθar e Rătutne Balkană thaj i Moldovikani Repùblika.

Kon sas e pućhle ʒene?
��  Anθar kodola 11 thema somdasne EU, anθ-el s-ol duj sondàźe, 

sas pućhle 22 203 rroma thaj gaʒe kaj dine informàcie palal 84 
287 ʒene, e somdasne penqe gavutne kherenqe.
��  E intervìură sas kerde mujal, anθ-el khera e pućhle rromenqe 

thaj gaʒenqe.
��  Ʒene kaj phenden ke si rroma. Anθ-i Frància, kadala ʒene 

indentifikisaren pen sar gens du voyage, kaj ʒiven anθ-el 
vurdona, thovde p-e popàsură. E rroma kaj si EU themutne 
anθar i Rumùnia, vi von sas pućhle; e resimata vaś kadava 
grùpo e ʒenenqo kaj ʒiven anθ-i Frància, avela dine avri 
anθ-jekh avutno rapòrto.
��  Le somdasne e generalone ʒenipnasqe, kaj ʒiven sa kadala 

zonaθe, vaj paśal e rroma, vi von sas pućhle. Andre, anθ-o 
rapòrto, kadava grùpo si anavărdo sar „gaʒe”.

Save pućhimata sas labǎrde anθ-el sondàźură?
��  Pućhimata palal e bazutne socio-demografikane xarakterìstike 

kaj dikhel savorre kherutne somdasne
��  Pućhimata palal kadalenqi situàcia kaj dikhel e butipnasqo 

anderăripen, i edukàcia, o sastipen thaj le khera 
��  Pućhimata palal o pero kaj von ʒiven thaj lesqo vazdimos

��  Pućhimata palal i integràcia, i diskriminàcia, o prinʒaripen penqe 
xakajenqo thaj e problèmură phande e themutnipnasqe
��  Pućhimata palal o mobilipen thaj palal o phirutnipen

Kozom mujalutne si e resimata?
��  E resimata si mujalutne vaś le rroma kaj ʒiven anθ-jekh zòna 

thuleder sar i themutni mèdia. 
��  E resimata vaś le gaʒe na na-i mujalutne vaś o buteripen le 

manuśenqo tha’, sine mujalutne vaś e rroma, anθar kodoja ke 
e pućhle gaʒe si anθar sajekh trujalipen, sajekh butipnasqi diz 
thaj sociàlo vazdipen. 

So sikaven e resimata
E resimata sikaven jekh nasul rangăripen e situaciaqo le rromenqi 
kaj sas anderărde anθ-o sondàźo. I kompàracia le gaʒença kaj ʒiven 
anθ-o perutnipen le rromenqo, sikavel bare ververimata dikhin-
dor lenqe socio-ekonomikano situàcia; sathaj, butivar nić i situà-
cia le ʒenengi kaj den angledinimata, na-i maj xancï nasul. Kadala 
dàte ćaćǎren o trebaipen anderărdo anθ-o Vakăripen e Europutni 
Komisiaqo dikhindor o EU kàdro vaś e themutne strategìe e rromene 
integraciaqe ʒi k-o 2020, o trebaipen “e zorale akcienqo, thavde 
anθ-jekh aktìvo dujvakăripen e rromane khetanipnaça, odobor p-o 
themutno nivèlo, kozom p-o EU nivèlo”.

E prezentisarde indikatòrură sikaven ke anθ-el kodola 11 somdasne 
EU thema, kaj si anderărde anθ-el sondàźură, i socio-ekonomikano 
situàcia le rromenqi, phande kodole śtare mujalutne umalenθar, kaj 
si o anderăripen k-i butĭ, i edukàcia, e khera thaj o sastimos, na-i 
laćhi, tha’ si, anθ-i mèdia, maj nasul sar i situàcia le gaʒenqi kaj 
ʒiven anθ-o perutnipen le rromenqo. Kadala indikatòrurǎ sikaven 
vi ke e rroma thavden maj dur te maren pen mamuj i diskriminàcia 
thaj na ʒanen dòsta palal lenqe EU xakaja, sar misalǎqe palal i 
Direktìva kaj dikhel o rasiàlo barabaripen (2000/43/CE). 

Dikhindor i edukàcia:
��  P-i mèdia, numaj jekh anθar duj ćhavorre anderărde anθ-o 

sondàźo si vi andrexramosarde anθ-jekh angliśkolutni institùcia 
vaj anθ-i xurdelin;
��  Kana si o musajutno vaxt te ʒal anθ-i śkòla, bi i Bulgària, i Grècia 

thaj i Rumùnia, enă anθar deś ćhavorre e berśipnaça maśkar  
7 thaj 15 berśa, si raportime sar andrexramosarde anθ-i śkòla; 

��  O kotorliipen k-i edukàcia tiknǎrel but palal o berśimos kana 
agorisarel i musajutni śkolarizàcia: nùmaj 15% anθar e terne 
rroma anderărde anθ-o sondàźo agorisarel o opralutno 
sekundàro nivèlo e siklovimatenqo vaj jekh profesionàlo śkòla.

Dikhindor i okupàcia e butipnasqi zor:
��  p-i mèdia maj xancï jekhe anθar trine rromenθar keren butǐ thaj 

si pokinde;
��  jekh anθar trin pućhle rroma phenden ke si bibutǎrne;
��  aver rroma phenden ke si kherutne, cirde anθar i butĭ, kë na-i 

len zor te keren butĭ vaj ke von keren varesave biumblavde 
aktivimata.

Dikhindor o sastipen:
��  jekh anθar trin pućhle rroma maśkar 35 thaj 54 berśa si len 

sastipnasqe pharimata kaj sanăren lenqe dǐvesutne butǎrimata.
��  P-i mèdia, opretele 20% anθar e rroma kaj angleden k-o 

sondàźo, na-i len sastipnasqo ristăripen vaj na ʒanen kana si len 
ristăripen vaj na.

Dikhindor le khera:
��   p-i mèdia, anθ-el rromane khera anderărde anθ-o sondàźo, 

anθ-jekh livni ʒiven maj but duje ʒenenθar;
��  opretele, 45% anθar e rroma ʒiven anθ-el khera kaj nana-i 

nić jekh anθar e avutne bazutne lokhărimata, kaj si: i andrutni 
kiravlin, i andrutni xïndelin, o ʒaj vaj andrutni nanărlin thaj  
o thavdipen.

I ćorripen:
��  p-i mèdia, opretele 90% anθar e rroma anderărde anθ-o 

sondàźo ʒiven anθ-el khera kaj o resimos p-o mèmbro si telal e 
themutne ćorripnasqe lìmite;
��  p-i mèdia, opretele 40% anθar e rroma ʒiven anθ-el khera 

kaj jekh anθar le somdasne sas dutisardo te paślărel bokhalo, 
barem jekh var anθ-o nakhlo ćhon, anθar kodoja ke n-aśtisardǎs 
te kinel xaben.

I discriminàcia thaj o prinʒaripen le xakajenqo:
��  opretele paś anθar e rroma anderărde anθ-o sondàźo phende 

ke marden pen mamuj i diskriminàcia anθ-e palutne 12 ćhona, 
kodolesqe penqe selikane darrină;
��  opretele 40% anθar e rroma anderărde anθ-o sondàźo, ʒanen 

ke si krisa kaj rokhen i diskriminàcia le ʒenenqi kaj si kotora 
anθar selikane grùpură, kana von mangen te kerel butĭ.

Avutne informàcie:
FRA butĭ śaj te avel arakhli p-i patrin: 
http://fra.europa.eu/fraWebsite/roma/roma_en.htm

FRA palemkerela dujvar o sondàźo, paśe intervalosθe thaj k-o 
agor e procesosqo I Euròpa 2020, diindoj zorale komparativutne 
dàte save inkerena e EU institùcie thaj le thema somdasne EU 
anθ-o so dikhel o mapipen e andrexramosarde progresurenqo. 
Anθ-i kadaja periòda, FRA sombutikerela e somdasne themença 
thaj avere mujalutne aktorurença k-aśte barărel nìśte dikhipnasqe 
metòde save te śaj te den jekh komparatìvo analìza e situaciaqi le 
rromenqi p-o sasto EU than.

Sar śaj te labărel e resimata le 
sondaźenqe kaθar e politikane 
deciziaqe fàktorură? 
E politikane deciziaqe fàktorură saj te labărel kadala dàte, 
anθar kodoja ke sikaven kasave vastne konsiderèndură, 
savesθar trebal te inkerel i sèama anθ-o avutno vaxt, anθar so 
dikhel i elaboràcia, o keripen thaj o opraldikhipen e themutne 
strategienqo thaj e akcienqe planurenqo vaś i integràcia  
le rromenqi.

 �  Del pes atència k-o kotorliipen e ćhavorrenqo k-el aktivitètură 
vaś e angleśkolutne? Kadala mapimata len anθ-o dikhipen 
o nakhipen anθar o jekhto siklăripnasqo nivèlo k-o dujto 
nivèlo? Del pes atència k-i śkolarizàcia le rromenqi, anθar 
savorre siklŏvipnasqe nivèlură, maj uzalutno anθ-el thema 
thaj thana kaj si jekh baro gin rromenθar?

 �  Kana vakărel pes palal o bibutǎrimos, del pes atència k-o 
nivèlo e studienqo thaj k-e kadalenqe sajimata? Si azbajle e 
nanaimata prïdal i formàcia? 

 �  Si line anθ-o dikhipen riga phande e kheresqe, savenθe le 
rromenqe trebaimata si maj bare, sar o vestipen e thanesqo 
thaj o akcèso k-el bazutne lokhărimata (i andrutni kiravlin, 
i andrutni xïndelin, o ʒaj/ i andrutni nanărlin, o thavdipen)? 

 �  Del pes atència k-o laćhăripen e sastipnasqo le rromenqo 
thaj k-o barabar akcèso anθ-i  sastipnasqi asistènca? 

 �  E strategìe te maren o ćorrimos si dine vaś le rroma “eksplicìto, 
tha’ na eksklusìvo” thaj len anθ-o dikhipen odobor le 
rromenqe trebaimata, kozom le gaʒenqe trebaimata?

 �  Del pes atència, generalosθe, k-o trebaipen te marel i 
diskriminàcia thaj o xolipen mamuj le rroma thaj te laćhǎrel o 
akcèso k-o siklăripen, k-el butăqe thana, k-el khera thaj k-el 
sastipnasqe sevimata?

 �  Le mamujdiskriminaciaqe polìtike, le mapimata te barǎren 
o gràdo e kovlăripnasqo vaś le mujalutne xakaja thaj le 
mekanìsmură dikhindoj e atakipnasqe droma, si kasave 
anderărde, sar te kerel jekh trujalipen, savesθe le ʒenen 
si len patĭv ke saj te raportisaren o mamujdiskriminaciaqo 
phiravipen thaj o bipatĭvipen e bazutne xakajenqo?

Vaś te ciknărel e ververimata maśkar i situàcia le rromenqi 
thaj le gaʒengi, avela musajutno te thovel pes anθ-i aplikàcia 
e themutne strategìe eficienciaça. Vaś te avel anθ-o dikhipen 
i eficiència le strategienqi thaj te mapinel e registrisarde 
progrèsură, trebal te keren pen zorale dikhipnasqe labne.

